
					এই পাতাটির মুদ্রণ সংশোধন করা প্রয়োজন। 
আরোগ্য S8S
ডাক্তার দত্ত বলে দেয়নি। কিন্তু আলোচনা ও প্রশ্নোত্তর থেকে কেশবের কাছে স্পষ্ট হয়ে উঠেছে। কথাটা যে তার প্রেমটা গোপন বলে, গভীররাত্রে চুপিচুপি গিয়ে মিলিত হবার রোমাঞ্চ আছে বলে সে মায়াকে ভালোবাসে ! এটা না থাকলে তার বুকে ভালোবাসা জগত না, এর অভাব ঘটলে তার ভালোবাসা নিজীবী হয়ে যাবে।
মায়াকে নিয়ে স্বামী-স্ত্রীর মতো ঘর বাঁধতে এই জন্য তার উৎসাহ জাগে না ! ভাসাভাসাভাবে এই সত্যের ঈক্তিগত আগেও তার মনে এসেছে। কিন্তু কেশব সন্তুষ্ট হতে পারে না। শুধু এইটুকুই কি তার প্রেমের রহস্য ? মনে হয়, এ শুধু আংশিক সত্য। আরও গভীর কিছু আছে তার ভালোবাসায়, আরও বড়ো সত্য আছে।
কেন তার মনটা এমন হল, সে প্রশ্ন নয়। সে প্রশ্নের জবাব আবিষ্কার করতে আরও সময়
লাগবে ডাক্তার দত্তের }
যে কারণেই রাত্রির গোপনতার রোমাঞ্চকর অসামাজিক প্রেমে তার বুচি জন্মে থাক, সেটাই সব কথা নয়। মোহিনীর সঙ্গে ভালোবাসার খেলায় ঢের বেশি রোমাঞ্চ আর উত্তেজনার প্রতিশ্রুতি ছিল। মায়ার সঙ্গে ভাব হবার আগে মোহিনীর তীব্র আকর্ষণে নিজের রোগের যাতনা পর্যন্ত সে প্ৰায় ভুলে গিয়েছিল। তবু তো মোহিনী চেষ্টা করেও তার মন পায়নি।
মোহিনীৰ স্বামী আছে বলে ? পাপ-পুণ্য না হােক, ন্যায়-অন্যায় উচিত-অনুচিতের বিচার তার আছে বলে ? নীতিজ্ঞান ?
কেশব জানে না। তাই যদি হয় তবে সেটাও তো প্রমাণ যে ওই রোমাঞ্চটাই তার কাছে সব न्, शठे न !
আরও কিছু সে নিশ্চয় পেয়েছে মায়ার কাছে, আরও বড়ো কিছু। নইলে তার ভালোবাসা পাওয়ার ভাগ্য মায়ার হত না !
व्या
বাড়িটা বাঁধা রেখেই কেশব টাকা জোগাড় করে।
বাড়িতে তুমুল প্রতিবাদের ঝড় ওঠে। কিন্তু সে গ্রাহ্যও করে না। বিশেষ বিচলিতও হয় না। বাড়ির মানুষ তর্ক করতে চায়, ঝগড়া করতে চায়, রাগারগি করতে চায়, কিন্তু তাকে বাগাতে পারে না। কখনও ধৈর্য ধরে চুপচাপ তাদের কথা শুনে, কখনও ধমক দিয়ে আবার কখনও সোজাসুজি স্থানত্যাগ করে সে তাদের সঙ্গে সংঘাত যতটা সম্ভব এড়িয়ে চলে।
আরোগ্যলাভের জোরালো আশাই মনে তার আশ্চর্য রকম জোর এনে দিয়েছে। মায়া বলেছিল, আমার দুটাে গয়না লুকানো আছে। নেবে ?
মোহিনীর অসুখ সেরেছে কিন্তু এখনও সে বিছানা ছাড়েনি। রোগে ভুগে একটা অদ্ভুত কমনীয়তা এসেছে তার বৃপে।
আগেকার ছেলেটির সঙ্গেই মিনুর বিয়ে দেওয়া হবে স্থির হওয়ায় গোবিন্দ চটে গিয়ে ভাংচি দিয়ে সম্বন্ধ ভেঙে দিয়েছে।
রঞ্জনের সঙ্গে তার বিয়ে দেবার সাধটা আবার প্রবল হয়ে উঠেছে সকলের মধ্যে।

		 এই পাতা শেষ সম্পাদিত হয়েছে ১৫:০২টার সময়, ৩১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







